REZOLUTE

PER VLERESIMIN E VEPRIMTARISE SE ENTIT RREGULLATOR
TE ENERG]JISE PER VITIN 2023

Kuvendi i Shqipérisé:

Duke njohur Entin Rregullator t€ Energjisé si rregullatori 1 vetém dhe i pavarur pér mbikéqyrjen
e funksionimit t€ tregut t€ energjisé elektrike e té gazit natyror, si dhe pér ruajtjen e ekuilibrit
ndérmjet interesave té konsumatoréve, shtetit dhe sipérmarrésve né kété sektor;

Duke vlerésuar si njé arritje té réndésishme bérjen operacionale dhe fillimin nga puna té Bursés
Shqiptare té Energjisé Elektrike — ALPEX sh.a., né daté 12.4.2023, si dhe rritjen graduale té numrit
té anétaréve té regjistruar t€ bursés;

Duke vlerésuar si shumé té réndésishém miratimin nga ana e Kuvendit té Shqipérisé té ligjit nr.
24/2023 “Pér nxitjen e pérdorimit té energjisé nga burimet e tinovueshme”, i cili pérmiréson
kuadrin rregullator bazé ligjor té energjisé sé rinovueshme né Shqipéri, pérafron legjislacionin
shqiptar me acquis e BE-sé, duke synuar ndér t€ tjera edhe rritjen e diversifikimit té burimeve té
energjisé dhe siguriné e furnizimit me energji né Republikén e Shqipérisé;

Duke vlerésuar trendin pozitiv t€ uljes sé nivelit t&¢ humbjeve té energjisé elektrike né sistemin
e shpérndarjes, i cili vijon té keté njé rénie nga viti né vit, humbijet e energjisé elektrike pér vitin
2023 arritén né nivelin 18.93%, duke shénuar njé ulje té€ métejshme krahasuar me vitin 2022
(19.7%), ndérkohé niveli total i arkétimeve pér vitin 2023 arriti shifrat 99.4%, duke shénuar rritje
krahasuar me vitin 2022 (98%);

Vleréson pér vitin 2023:

- Punén e ERE-s né publikimet e vazhdueshme né rrjetet sociale pér veprimtariné e
institucionit, si dhe informacione té nevojshme pér konsumatorét pér té drejtat e tyre apo mesazhe
sensibilizuese pér kursimin e energjisé elektrike, broshura informative pér konsumatorin, si dhe
informacione té tjera qé 1 shérbejné konsumatorit.

- Punén e béré nga ERE-ja lidhur me implementimin e Platformés sé Krahasimit t&¢ Cmimeve
(PCT), si njé hap 1 réndésishém drejt promovimit té njé tregu konkurrues e alternativ té ¢gmimeve
té furnizimit me energji elektrike pér té gjithé ata konsumatoré té cilét kané plotésuar kriteret ligjore
té daljes né treg té liré.

- Punén e béré nga ERE-ja duke miratuar gjaté vitit 2023 vendime té réndésishme pér krijimin
e njé tregu funksional gazi, 1 cili shfrytézon potencialin e infrastrukturés ekzistuese né vend dhe qé
krijon bazat pér planet e zhvillimit t€ métejshém té infrastrukturés.

- Punén dhe bashképunimin nga ana e ERE-s pér té€ béré t€ mundur qé nga data 1 janar 2024
té gjithé klientét e lidhur né 20 kV té furnizohen né treg té liberalizuar.

- Punén e béré nga ERE-ja pér nénshkrimin e Memorandum of Understanding (MOU) me
pérfagésues té Entit Rregullator té Italisé, Magedonisé sé Veriut, Greqisé pér bashkimin e tregjeve
té dités né avancé brenda vitit 2026.

- Punén e béré nga ERE-ja né kuadér té forcimit té standardeve t€ sigurisé kibernetike pér veté
rregullatorin, duke pérmbyllur me sukses procedurén me objekt “Pérmirésimi i mbrojtjes dhe
sigurisé sé rrjetit t&€ ERE-s dhe implementimi i frrewall”.

Kuvendi i Shqipérisé€ pér vitin 2024 i rekomandon ERE-s:

1. T€ japé kontributin e saj dhe t€ luajé njé rol proaktiv pér t€ béré t€ mundur rritjen e volumit
té tregtuar né bursé dhe pjesémarrjen e aktoréve té réndésishém né fushén e energjisé, si dhe té
vijojé punén pér realizimin e bashkimit té tregjeve té energjisé sé njé dite mé paré si njé sfidé e
réndésishme, e cila ka ndikim té drejtpérdrejté né rritjen e eficiencés sé¢ impianteve té prodhimit té
energjisé sé rinovueshme té€ Shqipérisé né tregun rajonal dhe mé gjeré.

2. Né kuadér té rritjes sé sigurisé kibernetike, nga njéra ané, t€é monitorojé nivelin e
implementimit t€ Rregullores pér Siguriné Kibernetike t€ Infrastrukturave Kritike né sektorin e
energjisé elektrike nga operatorét, si dhe shtrirjen e saj edhe né sektorin e gazit natyror dhe, nga
ana tjetér, t€ bashképunojé me AKCESK-né pér ndryshimet e nevojshme ligjore dhe pérfshirjen
e infrastrukturave kritike té energjisé.



3. Gjaté miratimit té planit té investimeve té€ shogérive t‘u kushtojé vémendje té veganté
investimeve né zonat turistike té vendit, zhvillimi i géndrueshém i turizmit, pér mé tepér, duke
pasur parasysh ritmet me té cilat po rritet numri i turistéve né vend, duhet té shogérohet edhe me
investime né fushén e energjisé.

4. Né kuadér té rritjes sé kapaciteteve té tij, kérkesé edhe né progresraportin e KE-sé, té
shfrytézojé Shkollén Ballkanike té Energjisé, e cila tashmé éshté funksionale, pér shkémbimin e
eksperiencave midis rregullatoréve lidhur me problematikat qé lidhen me bashkimin e tregjeve apo
dhe problematika e sfida té tjera né fushén e energjisé.

5. Né bashképunim me Ministriné e Infrastrukturés dhe Energjisé, si dhe duke iu referuar
praktikave mé té€ mira té vendeve fginje, si: Italia dhe Gregqia, té€ punojé pér krijimin e lehtésirave
té métejshme né instalimin e paneleve fotovoltaike nga pérdoruesit e energjisé elektrike.

0. T€ vijojé té keté né fokus té punés sé tij dhe té rrisé pérpjekjet né drejtim t€ mbrojtjes sé
konsumatorit né rastet kur kéto té fundit pérballen me mbifaturim, keqfaturim/faturim aforfe,
dém ekonomik e tarifim i gabuar nga ana e operatorit t€ shpérndarjes apo edhe ngarkimit pa té
drejté me pérgjegjési té konsumatoréve kur konstatohen ndérhyrje apo démtime té matésve té
vendosur né ambiente té pérbashkéta.

7.'Té€ japé kontributin e nevojshém pér ndryshimet ligjore né ligjin e energjisé pér transpozimin
e paketés sé re t€ legjislacionit evropian né sektorin e energjisé elektrike.

8. Si pjesé e grupit ndérinstitucional t€ punés, té vijojé té japé kontributin e saj pér hartimin e
Planit Kombétar té Energjisé dhe Klimés 2020—2030, si¢ kérkohet edhe nga progresraporti 1 KE-
S€.

9. T¢€ vijojé punén pér miratimin e akteve nénligjore t€ nevojshme pér vendosjen e detyrimit té
pérdorimit té Platformés sé¢ Krahasimit t¢ Cmimeve (PCT) né tregun e lir€, si dhe té zhvillojé
fushata promovuese mbi modalitetet e funksionimit té saj.

10. Pas vlerésimit qé do té béjé Grupi i Punés, t€ marré masat e nevojshme pér adresimin e
pengesave t€ mundshme té diversifikimit té prodhimit té energjisé nga burimet e rinovueshme, si
dhe né bashképunim me Sekretariatin e Komunitetit té€ Energjisé té miratojé aktet rregullatore qé
dalin si detyrim i ligjit nr. 24/2023 “Pér nxitjen e pérdorimit té energjisé nga burimet e
rinovueshme”, pér t€ nxitur mé tej shfrytézimin e burimeve diellore dhe té erés né funksion té
diversifikimit té burimeve t€ energjis€, duke e béré sistemin mé pak té ekspozuar ndaj ndikimeve
klimatike.

11. Té punojé pér nénshkrimin e njé marréveshje bashképunimi ndérinstitucionale me
Agjenciné e Eficiencés sé¢ Energjisé, marréveshje e cila, né kuadér té adresimit té sfidave té
pérbashkéta, té keté né fokus t€ saj hartimin e njé strategjie té pérbashkét afatmesme pér adresimin
e ¢éshtjeve me interes té konsumatorit sa i pérket pérdorimit eficient té energjisé.

12. T€ vijojé bashképunimin me rregullatorét e Italisé dhe Greqisé pér mundésité e rritjes sé
kapacitetit transmetues t&¢ TAP Ag né nivel rajonal.

KRYETARE
Lindita Nikolla

Miratuar né datén 27.6.2024.



